Татарстан  Республикасы  Мәгариф һәм фән Министрлыгы

Минзәлә районы мәгариф бүлеге 1нче урта мәктәбе

Тема: Матур сүзләр

(әдәби -музыкаль кичә)
(4 нче класс)
Башкарды: татар теле

һәм әдәбияты укытучысы  

Гыйльметдинова Илгизә Миркасыйм кызы.
Кичәнең максаты: - укучыларда сөйләм культурасы тәрбияләү;
-сөйләмне сыйфатландыру;
-мәдәниятле шәхес тәрбияләү. 

Җиһазлау: Плакатка мәкаль язылган. «Яхшы сүз - җан азыгы»
Кичә барышы.
1.
ук. Яхшы сүзне җаның тели синең,
Начарлыктан күңел көрсенә.
Ә син үзең андый яхшы сүзне, Әйтәсеңме башка кешегә?
2.
ук. Әйт кенә тәмле сүз-
Иркәләр күпме күз.
Әйт кенә яхшы сүз-
һәр кемдә көләч йөз.
(«Хәерле иртә» дигән җыр башкарыла)
Кояш образына кергән бер бала сәхнәдә акрын гына бии. Шулвакыт сәхнә араларыннан портфель күтәргән укучы балалар берәм-берәм чыга.
1
ук. Мин иртә белән мәктәпкә киләм, иптәшләремнең хәлләрен беләм.
Исәнме, Мәрьям!
2
ук. Исәнме Галләм!
1 ук. Сезгә, дусларым, иртәнге сәлам.
3 ук. Исәнме, Азат!
4 ук. Саумы, Салават!
5 ук. Исәнме Иркә! Сәлам Мәликә!

6 ук: Хәерле иртә! Бергә: Хәерле иртә

Саумы, иртә,
Исәнме! - диләр,
Иркәли, җанны
Ягымлы сүзләр.

Кояш: Таң атканда һәрбер кеше изгелекләр теләргә, бер-берсенә яхшы сүзләр әйтергә тиеш. Көнне яхшы сүз белән башласаң, көнең дә матур үтәр, диләр. 
1 ук. Дуслар, әйдәгез, бер-беребезне яңа көн белән котлыйк. Укучылар: Әйдәгез!
1 ук. Яңа көн тынычлык алып килсен!

2 ук. Әти-әниебезгә ягымлы булыйк!

3 ук: Гел «4»ле «5»ле гә генә укыйк!
4 ук: Бары тик яхшы эшләр генә кылыйк!

5 ук: Саумы кояш саумы елга!

Саумысыз, урманнарым!

Саумысыз, кошлар, чишмәләр!

Авылым урамнары.
6 ук: Исәнмесез, таулар, кырлар,

Күлләрем, камышларым.

Саумысыз, җәнлек, бѳҗәкләр

Дусларым танышларым.

7 ук: Хәерле кѳн, туган ягым!

Яңа кѳнем бул изге!

Алып кил җиргә бәрәкәт,

Куандыр әле безне.

8 ук: Исән булыйк һәркайсыбыз,

Таң туды, сәламләшик.

Табигатьнең җаны бит без,

Бер бѳтен булып яшик.

1 ук: Дуслар, без бер-беребезне яңа кѳн белән котладык, ә кунакларны кем котлар?

(«Әссәләмәгалейкем» җыры башкарыла.)

Кешенең әдәпле булуы шул «Исәнмесез» сүзеннән башлана. «Әдәплелек» нәрсә дигән сүз соң ул? Шул турда сѳйләшик әле.
Әдәплелек – Кеше белән дѳрес аралаша белү ул. Әдәпле булу - кешегә игътибарлы булу дигән сүз.

- Әдәпле Кешене һәркем ярата, хѳрмәт итә.

- Әдәпле Кеше ярдәм итәргә әзер тора.

- Әдәпле укучы мәктәпкә соңга калмый, дәресен әзерләп йѳри.

- Безнең телебез матур сүзләргә бик бай. Әдәп, әхлак, сүз турында бик күп мәкальләр бар. Әйдәгез, шуларның берничәсен искә тѳшерик!
- Әйт кенә тәмле сүз - иркәләр күпме күз!

- Яхшы сүздән – җан эри.

- Яхшы сүз - чәчәк, яман сүз чәнечке.

- Яхшы сүз – күңел ачкычы.

- Йомшак итеп әйтсәң, тимер ишек тә ачыла.

6 ук: Тәмле сүзеңне кызганма,

Син дустым сѳйләшкәндә.

Ягымлы һәм мѳлаем бул

Кешегә эндәшкәндә.

1 ук: Хәерле кѳн!», «Тыныч йокы!» - 

Телибез йоклаганда

- «Хәерле иртә!» - диебез без

Йокыдан уянганда.

 «Тәмле телебезне», дуслар
Кызганмыйча сѳйләшик.

Тик ягымлы сүзләр белән

Бер-беребезгә эндәшик.

Хәзер без «Телефоннан сѳйләшү» диалогын тыңлап китәрбез.

-Алло! Исәнме, Лилия! Хәерле кѳн!

-Исәнме, Гѳлнүр! Хәерле кѳн!

-Миңа апаң Алсу кирәк иде! Анны телефонга чакыра алмассың микән?

-Бик теләп чакырыр идем ул ѳйдә юк.

-Мин тагын 1 сәгатьтән соң шалтыратсам ѳйдә булыр микән?

-Ул кайтып җитә алмас. Үзе шалтыратыр!
- Рәхмәт яхшы фикереңә!

 Саубул, Лилия!

- Саубул, Гѳлнур!

2нче диалог:

-Алло! Миңа Марат кирәк иде!

-Ул ѳйдә юк!

-Кайчан кайта?

-Кайткач шалтыратыр!

-Укучылар сезгә кайсы диалог ошады? Ни ѳчен?

Сүз күңел кѳзгесе булса, елмаю кешеләр арасындагы яхшы мѳнәсәбәтне белдерә. Ул борчылган кешене тынычландыру, ачуланган кешене коралсызландыру чарасы.

6 ук: Уянганда елмаеп тор,

Бар дѳнья балкып китәр.

Әниеңә кѳлеп кара,

Телә хәерле иртә.

1 ук: Елмай кѳнгә һәм кояшка,

Кѳнең күңелле узар.

Кырлар, болыннар да сиңа

Чәчәк гѳлләрен сузар.

Авыр булса да кайчакта,

Елмай күз яше аша.

Еш кѳл, елмай дусларыңа

Кѳлү күңелне ача.

3 ук: Елмай әле, син елмайсаң
Яратыр олы – кече

Дѳньяда иң матур кеше

Елмайган, кѳлгән кеше.

(«Елмай» җыры башкарыла)

Сүз әйткәндә тәвәккәллек кирәк,

Сүз йѳрәккә ялкын үткәрә.

Сүз киптерә, тѳп башына терәп,

Сүз меңнәрне яуга күтәрә.

Сѳйдергән дә шул,
Биздергән дә шул,

Иң татлы да шул,

Иң ачы да шул.

6 ук:Таза булыйк, матур булыйк, күркәм булыйк.

Сѳйләшкәндә матур сүзләр генә сѳйлик.

Рәнҗемәсен, боекмасын дисәк йѳрәк,

Изге сүзләр, җылы куллар – шатлык кирәк!

Гаделлек, ярдәмлек –

Бѳек сыйфат кеше ѳчен.

Нигә кирәк әдәпсезлек

Кешеләргә яшәү ѳчен?

(Җыр «Матур булсын»)

Тәртипсезлек, оятсызлык

Нигә кирәк кеше ѳчен?

Кеше була белик әле,

Кешеләр күк яшәр ѳчен.

Әйдәгез, бәйрәмебезнең ахырында берничә сорауга җавап биреп үтик.

- Иртән, кѳндез, кичен бер - беребезгә нинди матур теләк телибез?

- Тагын нинди матур сүзләр беләсез?

